Nafarroako Parlamentuko Mahaiak, 2012ko azaroaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, Asiako liztorraren presentzia ebaluatze aldera eta bere hedapena eragozte aldera abian jarritako neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko azaroaren 6an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduaren babesean, honako galdera hau egin dio Nafarroako Gobernuko organo eskudunari, idatziz erantzun diezaion:

Erlezainek eta ekologistek urteak daramatzate Asiako liztorraren presentzia salatzen, gure geografiako zenbait tokitan agertu izana salatzen. Albistea hedabideetaraino ailegatu da. Gisa horretako inbasioak mehatxurik larrienetako bat dira ingurumenarentzat, eta, kasu zehatz honetan, are larriagoa da, espezie oso sentibera bati eragiten diolako; Europako erleari, hain zuzen ere. Hori dela-eta, parlamentari honek ondokoa jakin nahi du: 

• Landa Garapen, Ingurumen eta Toki Administrazioko Departamentuak zer neurri jarri ditu abian Asiako liztorraren presentzia ebaluatze aldera eta bere hedapena eragozte aldera?

Iruñean, 2012ko urriaren 30ean

Foru parlamentaria: Víctor Rubio Martínez

